
 

 

Espainiako Barne Auditoreen Institutuaren eskutik  

Arau globalak betetzeari dagokionez, Kutxabankek Barne 
Auditoreen ziurtagiria lortu du berriz  
 
Nazioarteko estandar berrien arabera hori lortzen lehen finantza-erakundea da 

 

Bankuaren Barne Auditoriak, arauari aurrea hartuta, azken lau urteetan egindako 
zibersegurtasun-lanak azpimarratu ditu erakunde egiaztatzaileak  

 
 

2026.04.15. Barne Auditoriaren Arau Globalak betetzeari dagokionez, Kutxabankek Espainiako 
Barne Auditoreen Institutuaren ziurtagiria lortu du berriz: nazioarteko estandar berrien arabera 
hori lortzen lehen finantza-erakundea izan da, kalifikazio gorena lortuta gainera ebaluatutako 52 
kategorietan.  
 
Erakunde egiaztatzaileak egindako azterketan honako hau azpimarratzen du: “bankuaren Barne 
Auditoriaren funtzioak eta estrategiarekin bat etorri izanak emandako balioa, baita barne-
auditoreen sinesgarritasuna, esperientzia eta independentzia ere”. 
 
“Auditatzea ez da bakarrik zenbakiak eta paperak berrikustea: arriskuak aurreikustea, konfiantza 
sortzea eta eboluzionatzea ere bada”, azaldu du Roberto Moll Kutxabanken Barne Auditoriako 
zuzendariak. 
 
Zibersegurtasun-lanak, arauak eskatu aurretik  
‘Auditatzeko’ beste modu bat erakundea, bezeroak eta bere datuak hobeto nola babestu 
daitezkeen pentsatzea da.  
 
Ildo horretan, Espainiako Barne Auditoriaren Institutuak bankuaren Barne Auditoriak, 
“zibersegurtasunaren arloan arauak eskatzen duenari aurrea hartuta”, azken lau urteetan egindako 
zibersegurtasun-lanak azpimarratu ditu.  
 
Gainera, 2024an, Barne Auditoriak erakundearen lehen red team-a gidatu zuen. Erasorako 
zibersegurtasunaren praktika aurreratu horren bidez, bankuaren aurkako benetako zibererasoak 
simulatzen dira, mehatxu sofistikatuen aurrean defendatzeko, mehatxu horiek detektatzeko eta 
mehatxu horiei erantzuteko duen gaitasuna ebaluatzeko. 

 
 


